
Zewmayafimi ta lichi kiñen txür mew � pichi zomo ka pichi wentxu 
egü, feyta feypiafimi chunten zuamgekey ñi zwmayael feychi iyael, 
chunten lichi, k achunten ko. Azkunuaymi inaruka mew, kiñe chem, 
chew ta güneazumniealu ñi txemkülen � püchi che, feyta kishu 
günezuamay.

Geneytuafimi � pichi wentxu, pichi zomo ñi rakizuamal kiñeke 
zugu, feyta feypiafimi chumgechi wüzayafuy kiñe “chocolate” kom 
ñi pu rukache mew, ¿chunten mew wüzageafuy � chocolate, kom 
kiñen txür yowayalu? ¿chumgechi azünkayafuyin feyta chi zugu? 
¿chumgechi rakizuamfimi feychi zugu?

Ñimituaymi fillke chemkün mülelu inafül � pichi wentxu ka � 
pichi zomo egün, tapül anümka fillke az nielu, pichigelu, 
fütxagelu, fillke kura, fillke chemkün. Fey inagechi azümkayaymi 
awkantun feyta chi chemkün mew, txürumafimün wishuke az 
mew.

Awkantuniefimi wishukayafiel fey� chemkün ta ñimitupelu egün, 
fey ta kiñe wif kom pu tapül anümka, wünen ta zoy fütxalu, 
inagechi zoy pichiñmalu. Keyuafimi � pichizomo ka pichi wentxu 
küme azkunual ta chemkün. Feyta ramtuafimi: ¿chum kunuafuyiñ 
feyta chi tapül anümka? ¿iney ta wünen amuley? ¿iney ta zoy 
inagechi amuley?¿chew püle amuley? Fey ke chi.

Keyuafimi � pichi zomo ka 
pichi wentxu chumgechi ta 
rakiñ zugu keyukeiñmew 
fillke txoy zugu mew, feyta 
geafuy: chum amulen antü, 
ka günezuamafiel anthü, 
kiñe “reloj” mew, gillakayam 
mew, amuam ka mapu mew, 
pagilwe mew, ka fillke zugu 
mew. 

Feyta chi rakiñ zugu koneltuley fillke zugu mew inchiñ fillantu ta iñ mogen 
mew, mülekey kiñe fill az mew, chumgechi gen fill chemkün mülelu wall püle 
mew. Feyta ta keyukeiñmew ta iñ küme azwichual kiñe zugu, feyta wüzam 
kiñe kochi ko�e “torta” pigelu, feyta chumten txipayafuy kiñe gillakan mew, 
feyta tunten antü alüñmayaiñ amuliyiñ ks mspu, azkunual fillke chemkün, 
iyael mew. Tukuliwün mew, feyta fill chemkün mew, fillke azümkan 
zewmaiyaelpen mew. Ka rakiñ mew chunten chemkün zuamgekey zewmayal 
kiñe rukan zugu, kom feychi zugu. 

Chem mew fali ñi kimeltugeal rakiñ zugu ka 
rakizuamal pu pichike zomo ka pichike wentxu?

Feyta chi rakiñ zugu kimeltun keyukefi ta kim küme txemayael ta pu 
pichike zomo ka pichike wentxu, feyta mew kimeltuyeniefi fillke 
chemkün ka fillke zugu müleyelu ñi wall mapu mew.

Feyta chi rakiñ zugu kimeltuwün ta kiñe rume falin zugu, chumgechi ta 
pu pichike zomo ka pichike wentxu günezuamfi chum azküleyta ñi 
wallontu mapu, ka mogen, ka femgechi Kimi ta kisgu elual ñi rakizuam, 
wenuntual fillke zugu, küme azümkayal wezake zugu, fillke zugu mew 
kishu nentuy ñi zugun, ñi rakizuam, femgechi kimniey chumlerpuael ta 
mogen kishu ni mogen, welu ka ke chew mew ñi felen mew

Chumgechi ta zoy kimeltugeafuy ta rakiñ zugu 
pu pichike zomo ka pichike wentxu awkantun 
mew ka fillke zugu pu ruka mew? 

Küme azkunuaymi fillem pu ruka mew, chew ta � pichi wentxu ka 
pichi zomo pepi awkantuay, ka kishu awkantuay, femgechi küme 
günezuamay kom zugu ka chemkün, ñi chumgen, chem az nien, ñi 
jushgen, ñi püchigen, ñi fütxagen fill zugu ñi günezuamgeken, fillke 
chemkün mülelu rukamew, rufuwe, rali, awkantupeyüm, fill.

Üytuafimi fillke chemkün tunten adkintupelu � pichi zomo ka � 
pichi wentxu, feyta feipinieafimi chem gen, ka chew püle mülen, 
feyta feypiafimi kiñe “pelota” müley miñche mesa mew, nüqaymi 
fey� rufuwe mülelu wentu wanku mew.

Azümkayafimi fillke awkantun, entuaymi kiñe “caja” mew fillke 
chemkün, feyta ramtuafimi: ¿chem entupen folsa mew? ¿chem az 
niey? ¿feyta keyuntuafimi � pichi wentxu ka pichi zomo fey 
feypiafimi chumgen � az, ñi pichigen, futxagen, feyta femgechi 
günezuamay ta zugu, ramtuafimi ¿Tuchi ta zoy fütxa pelota? 
¿chuchi ta zoy püchi pelota? ¿chem ta zoy müley ka püchi müley 
kiñe chemkün mew?

Ayikünkechi rakiñ zugu Kiñe, 
epu, küla awkantuayiñ ka kimeltuayiñ  
kiñeke zugu chumgechi ta pu reñma keyuntukuy weke ayiwünkechi kimeltun zugu mew 

Sapito saltarían ¿cuántos limones 
hay en el jardín? 
h�ps://www.integra.cl/nuestros-jardines-
infan�les/documentos-para-la-familia-y-
comunidad/#dearflip-df_15701/1/

Ac�vidad: “Jugando con piedras”
h�ps://www.integra.cl/wp-content/
uploads/2020/03/Act.-para-el-hogar-
de-0-a-2_11_noviembre.pdf

Günezuamnieafimi � pichi ke zomo ka pichike wentxu egün, müley ñi rakizuamafiel � zugu, kishu 
kintuwayalu zugu, ramtukawayalu, ka kisu wiñoltuazuguwayalu.

Feyta mew koneltuaymi fillke “enlaces” ka “codigos QR” pigechi zugu, feyta peaymi fillke ayekan 
zugu keyuntukualu mew:
(recursos disponibles en español) 

